
				এই পাতাটির মুদ্রণ সংশোধন করা প্রয়োজন। 
이 জাল মোহান্ত
আমি বলিলাম, “সে কথা বলিবার আর আবখ্যক নাই, আপনি যে তাহা জানেন, ইহা আমার বিশ্বাস হইয়াছে।”
অকুমা বলিলেন,“এ সকল বাজে কথার আলোচনার আমিও কোন আবগুক দেখি না।" তাহার পর তিনি একটি সিগারেট ধরাইয়া তাহা টানিতে টানিতে বলিলেন, “আমার সঙ্গে যাইতে আপনার আর কোন আপত্তি নাই ত? আপনি আপনার ইচ্ছার বিরুদ্ধে আমার কার্য্যে যোগদান করিবেন না ; অনিচ্ছায় কার্য্য করিলে তাহাতে কখনও সুফল পাওয়া যায় না ; আপনি কায়মনোবাক্যে আমার কাৰ্য্যের সমর্থন করিবেন, ইহাই আমি চাই ।” i
আমি বলিলাম, “আমি অঙ্গীকার করিতেছি কায়মনোবাক্যে আপনার সহায়তা করিব ; হয়ত আমার অযোগ্যতা বশতঃ কোন কোন বিষয়ে ক্রটি হইতে পারে, কিন্তু সাধ্যাকুসারে আমি কোনও কার্য্যে ক্রটি করব না।”
অকুমা বলিলেন, “আমার মনের কথা আপনাকে খুলিয়া বলি গুমুন ; যদি আপনি আমার সহিত সৰ্ব্বদা সরল ব্যবহার করেন, কোনও কার্ষ্যে কিছু মাত্র কপটতা না করেন, তাহা হইলে যেরূপ ভয়ানক বিপদ উপস্থিত হউক না কেন, আমি • প্রাণপণে আপনার সাহায্য করিব, আপনাকে বিপদে ফেলিয়। কখনও আমি সরিয়া দাড়াইব না । কিন্তু যদি আপনি আপনার কৰ্ত্তব্য-পথ হইতে বিন্দুমাত্র বিচলিত হন, আমার কাৰ্য্যে কিছুমাত্র শৈথিল্য প্রকাশ করেন, তাহা হইলে—তাহা হইলে আর কি বলিব,কোন অপ্রতিকর ঘটনা ঘটলে জানিবেন, সে দোষ আমার নহে। আপনাকে পূৰ্ব্বেই সাবধান করিলাম।”

